
GOUVENE CUOMO AK UUP ANONSE YO FE YON ANTANT PRELIMINE

Gouvene Andrew M. Cuomo ak Prezidan United University Professions (UUP), Phillip H. Smith, te anonse
jodi a yon antant preliminé ant eta a ak inyon an ki reprezante plis pase 35.000 anplwaye SUNY. Manm
UUP yo pa te gen yon kontra depi lane 2011. Kontra a pwovizwa jiskaske li jwenn ratifikasyon manm
UUP yo.

“Kontra sa kontinye angajman eta na nan pratike disiplin fiskal pandan lap rekonet wol vital anplwaye
inivesite nou yo ap jwe nan yon sistéem SUNY solid”, te deklare Gouvené Cuomo. “Mwen kontan eta a te
rive jwenn yon ako jis ak United University Professions grasa kolaborasyon ak travay nan tet ansanm.”

Cuomo aK Prezidan United University Professions (UUP), Phillip H. Smith, te di konsa, “Kontra sa satisfe
bezwen patikilye manm nou yo epi satisfé bezwen eta a pou yo rive fé ekonomi nan sitiyasyon ekonomik
difisil sa yo. Se yon kontra jis pou inyon nou an ak eta a.”

Dapre State Budget Office la, akod a pral ekonomize apepre $87 milyon nan salé atravé yon Pwogram
Diminysyon Defisi pandan peryod kontra a. Tout chanjman nan benefis pou sante yo pral ekonomize $99
milyon pandan peryod kontra a.

Ako preliminé a gen ladan:

¢ Ogmantasyon salé zewo pousan pou twa (3) ane 2011-2013, ak ogmantasyon 2% nan ane
2014 ak 2015.

¢ Pwogram Diminisyon Defisi ki enplike nef jou.

¢ Yon ogmantasyon de pwen pousantaj nan kontribisyon prim asirans sante pou anplwaye kap
touche mwens pase $40.137, ki fé pataj la 12% pou moun ak 27% pou prim fanmi.

¢ Yon ogmantasyon sis pwen pousantaj pou anpwaye kap touche $40.137 ak plis, sa ki fé pataj
16% pou moun ak 31% pou prim fanmi.

¢ Plan benefis yo chanje pou itilizasyon andeyo rezo nan Plan Empire a, sa ki gen ladan
ogmantasyon dediktib ak koasirans pou benefis medikal andeyo0 rezo.

¢ Posiblite pou soti nan yon plan sante pou anplwaye yo kapab chwazi pou antre nan yon plan

sante ki pa nan Leta gras ak yon mari oswa madanm/patneé.

¢ Peman $500, $500, ak $250 pou bay anplwaye nan fason Chanselye a ap chwazi fé I. Manm
UUP pa resevwa ogmantasyon “pazapa” ouben prim ansyennte men prezidan kanpis yo ka fé
vésman fofeté pou ankouraje randman 0,5% chak ane (1% nan fen kontra a).

Asosyasyon Abitrasyon Ameriken an pral 0ganize yon vot ratifikasyon pa kourye lapos pandan prentan
sa. Manm UUP pral gen apepre twa semenn pou tounen bilten yo bay AAA.

Chanselye SUNY Nancy Zimpher te di konsa, “Mwen ta renmen ofri konpliman mwen epi eksprime
apresyasyon mwen bay reprezantan Eta a ak UUP, ak ekip SUNY an, pou reyalizasyon ako konseptyel
pou jwenn yon ranplasan pou konvansyon kolektif ant Eta a ak UUP ki te ekspire nan lane 2011. Pandan
ako a pral tann ratifikasyon tout manm yo, Pwotokol Ako a reprezante yon reyalizasyon enpotan grasa
konpwomi tout pati yo nan reyalize yon ako jis ak ekitab malgre sitiyasyon difisil sa yo.”

Randi Weingarten, Prezidan American Federation of Teachers, te di konsa, “Manm UUP travay chak jou
pou ede edike elév New York pou yo reyisi nan ekonomi 21yem syék la, epi mwen felisite gouvene a ak
dirijan UUP yo pou travay yo nan siyen ako prelimine sa. M ap remesye gouvéne a ak staf li poute li te
reyini pati konséne yo ansam pou yo te ka eksplore fason pou yo jere pwoblém fiskal eta ak sitisyayon
patikilye gwoup travaye sa yo te prezante.”

